
காம: கரபுடம் க்ரு’த்வா த்யக்த்வா ஶஸ்த்ராதி³கம் புர: ।
விகடம் ப்ரணநாமாத²ஹர்ஷயுக்தஸ்வபா⁴வத: ॥ 32॥
ப்ரணம்ய பூஜயாமாஸ புநர்யத்நேந விக்⁴நபம் ।
துஷ்டாவ ப⁴க்திஸம்யுக்தோऽஸுர: காமோ க³ஜாநநம் ॥ 33॥
காமாஸுர உவாச -

நமஸ்தே விகடாயைவ க³ணேஶாய பராத்மநே ।
ஸர்வபூஜ்யாய ஸர்வேஶ! தே³வாஸுரமயாய ச ॥ 34॥
அநந்தமாயயாயுக்த! ப்³ரஹ்மபூ⁴தஸ்வரூபிணே ।
க³ஜாநநாய ஹேரம்ப³! தே³வேஶாய நமோ நம: ॥ 35॥
ஶூர்பகர்ணாய விக்⁴நாநாம் சாலகாய நமோ நம: ।
ப⁴க்தாநாம் விக்⁴நஹர்தே தே ஹ்யப⁴க்தாநாம் விநாஶிநே ॥ 36॥
ஸ்வாநந்த³வாஸிநே துப்⁴யம் யோகா³காரஸ்வரூபிணே ।
யோகி³ப்⁴ய: ஶாந்திதா³த்ரே தே யோகே³ஶாய நமோ நம: ॥ 37॥
அநாமயாய ஸர்வாதி³பூஜ்யாய ஜ்யேஷ்ட²ரூபிணே ।
ஜ்யேஷ்டே²ப்⁴ய: பத³தா³த்ரே தே ஜ்யேஷ்ட²ராஜாய வை நம: ॥ 38॥
ஸித்³தி⁴பு³த்³தி⁴ப்ரதா³த்ரே ச ஸித்³தி⁴பு³த்³தி⁴விஹாரிணே ।
ஸித்³தி⁴பு³த்³தி⁴ஸ்வரூபாய க³ணாநாம் பதயே நம: ॥ 39॥
த்ரிநேத்ராய நமஸ்துப்⁴யம் சதுர்பா³ஹுத⁴ராய ச ।
லம்போ³த³ராய ப்³ரஹ்மேஶ! ப்³ரஹ்மணாம் பதயே நம: ॥ 40॥
தே³வாநாம் பாலகாயைவ தை³த்யேப்⁴யோ வரதா³யிநே ।
ஸர்வேஷாம் ஸமபா⁴வாய டு⁴ண்டி⁴ராஜாய தே நம: ॥ 41॥
விஷ்ணுபுத்ராய ஶம்போ⁴ஶ்ச ஶக்தே: புத்ராய காஶ்யப! ।
வரேண்யஸூநவே ஸர்வமாத்ரே பித்ரே நமோ நம: ॥ 42॥

கிம் ஸ்தௌமி த்வாம் க³ணாதீ⁴ஶ! யத்ர யோகீ³ந்த்³ரமுக்²யகா: ।
வேதா³த³யோ விஶேஷேண ஶாந்திம் ப்ராப்தா:ஸ்வபா⁴வத: ॥ 43॥
மாயாஸுக²ம் விஶேஷேண ப்⁴ராந்தித³ம் ஸர்வஜந்தவே ।
த்யக்த்வா தல்லப்⁴யஸே நாத²! ப⁴க்த்யா விகடயா ப்ரபோ⁴! ॥ 44॥
அஶாந்தம் மாயயா யுக்தம் சித்தம் ப்⁴ராந்தியுதம் ஸதா³ ।
விகடே ஶாந்திமாபந்நமதஸ்த்வம் விகடோ மத: ॥ 45॥
விகட உவாச -

த்வயா க்ரு’தமித³ம் ஸ்தோத்ரம் ஸர்வகாமப்ரத³ம் ப⁴வேத் ।
ஶ‍்ரு’ண்வதே பட²தே சைவாந்தே ஸ்வாநந்த³ப்ரதா³யகம் ॥ 49॥
இதி காமாஸுரேணப்ரோக்தா விகடஸ்துதி:ஸமாப்தா । 6.34

